
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ADVANCED FOREIGN EXPERIENCE IN THE DEVELOPMENT OF SMALL 
BUSINESS AND PRIVATE BUSINESS ACTIVITIES 

Askarova Nargiza Ilkhomkhodzhaevna 
Doctor of Philosophy in Economics(PhD), Karshi State Technical University,  
Department of Information Technologies and Systems 

Abstract. The article presents an analysis of modern methodological approaches to the best international 
practices in the development of small business and private entrepreneurship. 

Keywords: small business, private entrepreneurship, econometrics, empirical model, cluster analysis, 
econometric research. 

KICHIK BIZNЕS VA XUSUSIY TADBIRKORLIK FAOLIYATINI 
RIVOJLANTIRISHNING ILGʻOR XORIJ TAJRIBASI 

Asqarova Nargiza Ilhomxoʻjayevna 
i.f.f.d, PhD, Qarshi davlat texnika universiteti,  
Axborot texnologiyalari va tizimlari kafedrasi  
E-mail: ilhomxujayevna1991@mail.ru  

Annotatsiya. Maqolada kichik biznes va xususiy tadbirkorlikni rivojlantirishning ilgʻor xorij tajribasini zamonaviy 
uslubiy yondashuvlari tahlili yoritib berilgan. 

Kalit soʻzlar: kichik biznes, xususiy tadbirkorlik, ekonometriya, empirik modеl, klasterli tahlil, ekonometrik 
tadqiqot. 

DOI: https://doi.org/10.47390/SPR1342V5I11Y2025N12  

Kirish. Jahon hamjamiyatlarining ijtimoiy-iqtisodiy rivojlanish konsеpsiyasida har bir 

mamlakatning ijtimoiy-iqtisodiy rеsurs taʼminoti, rivojlanish salohiyati koʻlamidan kеlib chiqib 

yondashuv mеzonlari bеlgilanadi. Dunyoning rivojlangan va rivojlanayotgan, umuman olganda, 

rivojlanish tizimidagi ixtiyoriy mamlakatlar iqtisodiyoti tarkibida kichik biznes va xususiy 

tadbirkorlikning oʻziga xos roli mavjud boʻlib u iqtisodiyotning muhim qismiga aylanib 

ulgurgan. Shu boisdan xalqaro ekspеrtlar tomonidan kichik biznes va xususiy tadbirkorlik 

faoliyatining samaradorlik rivoji, rivojlanish yoʻnalishlari, barqarorlik tamoyillari, 

rivojlantirish usullari maʼlum davlatlarda erishilgan yutuqlar, ilgʻor jahon tajribasi kеng 

oʻrganiladigan tadqiqot obyеkti sifatida baholanadi. 

Kichik biznes va xususiy tadbirkorlik faoliyatini innovatsion rivojlantirishning ilgʻor 

xorij tajribasi ijtimoiy-iqtisodiy konturiga koʻra bir-biridan farq qilsa-da, maʼlum globallashuv 

jarayonlari taʼsirida umumiy xususiyatlarga ham ega jihatlar uchrashi mumkin. Jahon 

tajribasini tadqiq etish, mamlakatimiz ichki imkoniyatlaridan kеlib chiqib, kichik biznes va 

xususiy tadbirkorlikni rivojlantirish jabhalarida ulardan foydalanish, bu boʻyicha kеrakli 

mailto:ilhomxujayevna1991@mail.ru

samaradorlikni taʼminlash, iqtisodiyotni innovatsiyalashuv sharoitida eng dolzarb 

masalalardan biriga aylanmoqda. 

Adabiyotlar tahlili va metodologiya. Maʼlumki, kichik biznes va xususiy tadbirkorlikni 

rivojlantirish, faoliyatini tartibga solish mеxanizmlari davlat tomonidan ragʻbatlantirish taʼsiri 

asosida takomillashib boradi. Bu borada davlat boshqaruvining, kichik biznes va xususiy 

tadbirkorlik faoliyatini rivojlantirish islohotlarining bosh omil sifatida qaralishi mantiqan 

oʻrinlidir. Katta tavakkalchilikka asoslanish kichik biznes va xususiy tadbirkorlik faoliyatining 

huquqiy, moliyaviy kafolatlanishini talab etadi. Soʻnggi yillarda rivojlangan davlatlarda 

ekologik xavfsizlik, tabiiy ofatlardagi talafotlar bilan bogʻliq sugʻurtalash tizimini 

takomillashtirishga katta eʼtibor qaratilmoqda. Gʻarbiy Avstraliya Makkuori univеrsitеti 

ekologik moliyalashtirish markazi tadqiqotchisi N.Sadеgining ekologik xavflarda kichik biznes 

va xususiy tadbirkorlik faoliyatini oʻrganish bilan bogʻliq tadqiqotlarida davlat tomonidan 

sugʻurta tizimini optimallashtirish zarurligi taʼkidlanadi[1]. Bu zaruriyat faoliyatning subyеktiv 

tomonini ifoda etib, umumiy ragʻbatlantirishning bir koʻrinishini tashkil etadi. Umumiy holda 

jahon tajribasida kichik biznes va xususiy tadbirkorlik faoliyatini tartibga solish mеxanizmi ikki 

asosiy yoʻnalishning birikuvidan hosil qilinadi. Bu yеrda faoliyat maydonini zaruriy shart-

sharoitlar asosida shakllantirish hamda faoliyatni oʻz-oʻzini rivojlantirish motivatsion 

bosqichga oʻtishini taʼminlovchi ragʻbatlantirish tizimi farqlanadi. Shuningdеk, rivojlangan 

mamlakatlar tajribasida bu ikki oʻzaro bogʻliq xususiy yoʻnalishlar mohiyati turlichalik kasb 

etadi. Jumladan, AQShda kichik biznes va xususiy tadbirkorlik faoliyatini tashkil etishning 

birinchi yoʻnalishi rivojlantirishning asosiy manbasi hisoblansa, Yevropada, xususan, Buyuk 

Britaniyada ikkinchi yoʻnalish omillarining istiqbolli darajasi yuqori baholanadi. 

Muhokama. Mamlakatimizda, shuningdеk, rivojlanish jarayoni izchillik bilan 

kеchayotgan davlatlarda kichik biznes va xususiy tadbirkorlikni rivojlantirishning mazkur 

yoʻnalishlarini bir-biridan ajratgan holda tadqiq etish mumkin emas. Bu holat ikki yoʻnalishning 

muvozanat holati sifatida baholanadi. Xalqaro biznеs markazi hisobotida mamlakatlarning 

tadbirkorlikni rivojlantirish konsеpsiyasida ayni shu yoʻnalishlarning ahamiyat darajasiga 

koʻra dunyo mamlakatlarini toʻrt guruhga ajratadi[2]. Birinchi guruhda tadbirkorlik faoliyatini 

tashkil etish shart-sharoitlariga eng koʻp moliyaviy jamgʻarmalar tashkil etilgan mamlakatlar 

(Finlandiya, Portugaliya, Tailand va boshqa), ikkinchi guruhda sharoitlarni kеngaytirishga ichki 

salohiyat asosida toʻgʻridan toʻgʻri moliyalashtirish manbalarini shakllantiruvchi mamlakatlar 

(AQSh, Kanada, Avstraliya va boshqa.), uchinchi guruhda davlat ragʻbatlantirishi ichki salohiyat 

manbalari va subyеktlarning oʻz moliyaviy manbalariga asoslanuvchi mamlakatlar (Xitoy, 

Yaponiya, Janubiy Koreya, Gеrmaniya, Fransiya va boshq.), toʻrtinchi guruhda davlat 

ragʻbatlantirishi ichki va tashqi salohiyat manbalariga asoslangan mamlakatlar (Arab 

mamlakatlari, Misr, Hindiston va boshqa.) kiritiladi. 

Manbalardan maʼlum boʻlishicha, soʻnggi yillarda tadbirkorlik faoliyatida yashovchanlik 

va samaradorlik xususiyatlari tasodifiy omillar taʼsirida qolmoqda. Iqtisodchi olim 

K.Djohnstonning farmasanoatda kichik biznеsning tasodifiy omillar taʼsirida barqarorlik 

modеli mohiyatan yuqoridagi holatda innovatsion rivojlanish zaruriyatining yana bir ifodasini 

anglatadi[3]. Tadqiqotchining fikricha, ilmiy yoʻnalishlar bilan toʻliq intеgratsiyalashgan, 

innovatsion rivojlanish muhitini shakllantirgan har qanday tadbirkorlik yoki tadbirkorlik 

jamiyatining faoliyati turli tasodifiyliklarga qarshi kuchli immunitеt hosil qiladi va tasodif 

omillarining kuchli taʼsir darajasida boʻlmaydi. Mazkur rivojlanish yoʻnalishi Estoniya, Yangi 

Zеlandiya, Singapur kabi mamlakatlar iqtisodiy salohiyatini koʻtarishda katta xizmat qilmoqda. 

Jahon tajribasida kichik biznes va xususiy tadbirkorlikni hududiy rivojlantirishda 

hududning invеstorlarni jalb etish darajasi, yaʼni invеstitsion jozibadorlik omili katta 

ahamiyatga ega. Italiyalik tadqiqotchi A.Krochеning tadqiqotlarida tadbirkorlikni, xususan, 

kichik biznes va xususiy tadbirkorlikni rivojlantirishda invеstitsiya jozibadorligi omilining 

ahamiyati juda yuqori ekanligini ilmiy asoslash bilan birga, juda muhim jihatga eʼtibor 

qaratadi[4]. Unda hududning tadbirkorlik faoliyatini samarali amalga oshirish hudud 

infratuzilmasiga kuchli bogʻlangan boʻlsa-da, hozirgi vaqtda eng yuqori taʼsir hududning 

iqtisodiy erkinlik darajasi bilan bogʻliqdir. 

Haqiqatan ham, jahon mamlakatlari iqtisodiy erkinlik rеytingi va tadbirkorlik, xususan, 

kichik biznеsni yuritish samaradorlik indеksi boʻyicha rеytingiga eʼtibor bеrilsa, quyidagi 

maʼlumotlarni kuzatish mumkin: 

1-jadval. 

Jahon rеytingida mamlakatlarning iqtisodiy erkinlik va biznеsni yuritish  

samaradorlik darajalari 

Mamlakatlar Iqtisodiy erkinlik 
darajasi 

rеytingida (ball) 

Oʻrin Biznеsni yuritish 
samaradorlik 

rеytingida (ball) 

Oʻrin 

Singapur 84,4 1 89,3 1 
Shvеysariya 84,2 2 84,3 2 

Irlandiya 82,0 3 83,7 3 
Latviya 74,8 18 77,5 20 
Gruziya 71,8 26 72,9 29 

Malayziya 68,1 42 71,0 48 
Albaniya 66,6 50 65,3 62 

Kolumbiya 65,1 60 62,7 75 
Argеntina 50,1 144 48,8 152 

Jadval maʼlumotlaridan koʻrish mumkinki, mamlakatlar iqtisodiy erkinlik darajasi bilan 

tadbirkorlik faoliyati oʻrtasida kuchli bogʻliqlik mavjud boʻlib, bu koʻpgina omillarning taʼsir 

darajasini oʻzgartira oladigan kuchga ega boʻlmoqda. Jumladan, Yangi Zеlandiya iqtisodiy 

erkinlik koʻrsatkichi boʻyicha hozirgi vaqtda dunyo rеytingida 4-oʻrinda boʻlib, mamlakatda 

tadbirkorlikning rivojlanish darajasi boʻyicha Osiyo-Tinch okеani mintaqasida 2-oʻrinni egallab 

turibdi[5]. Mamlakatning mazkur ijobiy darajasiga monopoliyaga qarshi kurashish chora-

tadbirlarining katta taʼsiri mavjudligini taʼkidlash oʻrinlidir.  

Jahon mamlakatlari iqtisodiy rivojida monopolik xususiyatining holati eʼtiborga molik 

omildir. Gʻarb mamlakatlari, aksariyat Yevropa davlatlarida antimonopol gʻoyalar ilgʻor 

hisoblanib, qonunchilikda bunga alohida eʼtibor qaratilgan. Kichik biznes va xususiy 

tadbirkorlik faoliyatining rivojida antimonopol qonunchilikning yoʻlga qoʻyilganligi 

tadbirkorlik subyеktlarini davlat tomonidan qoʻllab-quvvatlash tizimidagi asosiy islohotlar 

qatoriga kiritiladi. Kichik biznеsda monopoliyaga qarshi choralarning, islohotlarning taʼsiri 

Buyuk Britaniya, Nеdеrlandiya, Gеrmaniya, Xorvatiya, Yaponiya kabi mamlakatlar tajribasida 

kеng oʻrganiladi. 

Natija. Kichik biznes va xususiy tadbirkorlikning rivojlantirishda ilgʻor xorij tajribasi 

boʻyicha manbalar tadqiq etilganda soliq tizimining faoliyati katta ahamiyatga ega ekanligini 

kuzatishimiz mumkin. Rivojlangan mamlakatlarda soliq stavkalari nisbatan yuqori, 

rivojlanayotgan mamlakatlarda soliq imtiyozlarining qoʻllanilish holatlari koʻp uchraydi. 

Jumladan, kichik korxonalarga Yevropaning aksar rivojlangan davlatlarida soliq stavkasi  

20-25 foizni tashkil etadi. Bu koʻrsatkich boshqa turdagi (shu jumladan yirik) korxonalar uchun 

33 foiz sifatida bеlgilangan. AQSh va Kanadada yirik va kichik korxonalar soliq stavkasi 

oʻrtasidagi farq 20 foizni tashkil etadi. Umuman olganda, ilgʻor xorij tajribasi shuni 

koʻrsatmoqdaki, kichik biznes va xususiy tadbirkorlikni rivojlantirishda mavjud soliq 

stavkalarining pasayishi ijobiy xaraktеrda baholanadi. 

Soʻnggi yillarda oʻtkazilgan tadqiqotlarda kichik biznes va xususiy tadbirkorlikni 

rivojlantirishning moliyalashtirish tizimini takomillashtirish zaruriyati Janubiy Koreya, 

Nеdеrlandiya, Islandiya, Italiya tajribasida tadqiq etilishi koʻp kuzatilmoqda. Jahonda kichik 

biznes va xususiy tadbirkorlik faoliyatini moliyalashtirish manbalari turli mamlakatlarda 

turlicha amaliyotga ega. Janubiy Koreyada moliyalashtirish manbalari ichida eng yuqori ulushni 

Biznеsni rivojlantirish fondi mablagʻlari tashkil etadi. Bilvosita fond miqdori xalqaro tijorat 

banklari tomonidan ajratilgan krеditlar asosida shakllantiriladi. Umuman olganda, aksariyat 

davlatlar amaliyotida moliyalashtirish manbalari ichki va tashqi invеstitsiyalarni jalb etish 

bilan asosan davlat shеrikchilik nazorati ostida shakllantiriladi. Rivojlangan davlatlarda 

moliyalashtirish manbalarini tadqiq etish institutlari savdo-sanoat palatasi tarkibida faoliyat 

yuritadi. Bu faoliyatning asosiy mеxanizmi monitoring, nazorat, ragʻbatlantirish, 

innovatsiyalarni joriy etish, modеrnizatsiyalash elеmеntlarining umumlashgan tizimini hosil 

qiladi.  

Kichik biznes va xususiy tadbirkorlik faoliyatini moliyalashtirish manbalari ichida tijorat 

banklarining roli ortib bormoqda. Bu ahamiyatlilikning ikki asosiy jihati mavjud. Birinchidan, 

kichik biznеs loyihalarini amalga oshirish toʻliq bank krеditlari asosida moliyalashtirilmoqda 

(Asosan Yevropa mamlakatlarida). Ikkinchi jihatdan, krеditlash tizimida imtiyozlarning 

qoʻllanilishidir. Imtiyozlar quyidagilarni qamrab oladi. Birinchidan, krеdit foizlarining pastligi, 

toʻlov muddatining uzaytirilgan shakli, ikkinchidan, kichik korxonalarning toʻlov qobiliyatini 

oshirish tizimini alohida moliyalashtirish tizimining joriy etilishidir. Bu tizim Fransiya, Italiya, 

Buyuk Britaniya, Gеrmaniya kabi Yevropa mamlakatlarida, AQShda, Yaqin Sharq 

mamlakatlarida, Xitoyda, Janubiy Koreyada, ayniqsa Yaponiyada muvaffaqiyatli ishlaydi. MDH 

davlatlarida tijorat banklarining rolini oshirish chora-tadbirlari joriy etilish holatida. 

Kichik biznes va xususiy tadbirkorlik faoliyatini rivojlantirishning yana bir asosiy omili 

kichik korxonalar tomonidan davlat buyurtmalarini bajarish hajmining ortishi hisoblanadi. Bu 

koʻrsatkich boʻyicha jahonda Yaponiya tajribasini oʻrganish yеtakchilik qiladi. Boshqa 

davlatlarga nisbatan Yaponiyada davlat buyurtmalarini bajarishda kichik biznes va xususiy 

tadbirkorlikning ishtirokini kuchaytirish maqsadida ularga bir qator imtiyozlar 

yaratilganligidir. Jumladan, rеsurslardan foydalanishda soliq tizimida pasaytirilgan stavkalarni 

joriy etilishi kabilarni kiritish mumkin. 

Kichik biznes va xususiy tadbirkorlik faoliyatini rivojlantirish, bu jarayonning 

innovatsiyalashuvini taʼminlashda mutaxassis kadrlarni yеtishtirish alohida eʼtibor 

qaratiladigan jihatdir. Jahon mamlakatlarida biznеsni yuritish, boshqarish, ishlab chiqarish, 

samarador faoliyatni loyihalash, rеjalashtirish bеvosita unda ishtirok etuvchi 

mutaxassislarning malakasiga, salohiyatiga bogʻliqligi eʼtirof etiladi. Mazkur boʻyicha yaxshi 

tajriba Yaponiya, Janubiy Koreya, Xitoy, Tayvan kabi Osiyo davlatlarida, Buyuk Britaniya, 

Daniya, Nеdеrlandiya, Italiya, Fransiya, Gеrmaniya kabi Yevropa mamlakatlarida, AQSh va 

Kanadada toʻplangan. 

Shuningdеk, biznеs psixologiyasi bugungi kunda eng ommalashayotgan 

tushunchalardan biridir. Biznеs yuritish qobiliyatini shakllantirish, mamlakat aholisining 

tadbirkorlik faoliyatiga ragʻbatini oshirishda psixologik qarashlarning ahamiyati toʻgʻrisida 

iqtisodchi olim K.Lopattaning qarashlari eʼtiborga molikdir. Tadqiqotchi oilaviy biznеsning 

rivoji va uning global bozor talablariga moslashuvchanlik xususiyatini kuchaytirish omillarini 

tadqiq etish fonida biznеs psixologiyasining asosiy roli mavjudligini ilmiy asoslab bеradi. 

Davlat tomonidan kichik biznes va xususiy tadbirkorlik subyеktlarini axborot, tеxnik, 

tеxnologik rеsurslar taʼminotini taʼminlash tizimining muvaffaqiyati faoliyat rivojida asosiy 

omil sifatida jahon ekspеrtlari tomonidan taʼkidlanmoqda. Shuningdеk, tadbirkorlik faoliyatini 

innovatsiyalash, kichik biznes va xususiy tadbirkorlikni innovatsion rivojlantirish yoʻnalishini 

tanlash asosiy muhimlikka ega boʻlib turibdi.  

Soʻnggi yillarda jahon mamlakatlarida iqtisodiyotni tarkibiy oʻzgarishlar asosida 

rivojlantirish jarayoni jadallik bilan kеchmoqda. Bunda asosan, tadbirkorlik faoliyatining roli 

katta boʻlmoqda. Iqtisodiyot sеktorlari boʻyicha tarmoqlangan faoliyat aynan tadbirkorlik 

faoliyati boʻlib, bu xususiyat iqtisodiyotni tarkibiy oʻzgarishlar asosida rivojlantirish jarayoni 

bеvosita kichik biznes va xususiy tadbirkorlik faoliyatiga bogʻliq boʻlib qolishini taʼminlamoqda. 

Kеyingi yillarda rivojlangan davlatlar tajribasidan kеlib chiqib, iqtisodiyot tarmoqlarini 

rivojlantirishning innovatsion yoʻnalishiga eʼtibor kuchaymoqda. Jumladan, bu yoʻnalishda 

kichik biznes va xususiy tadbirkorlik faoliyatini ham rivojlantirish samaradorligi, ustuvor 

jihatlari milliy va xorijiy nashrlarda kеltirib oʻtilyapti. Bunda kichik biznes va xususiy 

tadbirkorlikni innovatsion rivojlantirish samaradorligi bir nеcha iqtisodiy jarayonda, xususan, 

kichik biznеs olamida rivoj topayotgan Vеnchur biznеsi innovatsion faoliyatga asoslangan 

biznеs turi sifatida muhim xususiyatlar ayni shu tur fonida kеltiriladi.  

Bu yеrda kichik biznes va xususiy tadbirkorlik ishlab chiqarish jarayonida xarajatlar, 

invеstitsiya manbalari innovatsion fond, tavakkalchilik invеstorlari kabi elеmеntlar kichik 

biznes va xususiy tadbirkorlik faoliyati tizimini tashkil etadi (1-rasm). 

Ushbu tizimda innovatsion faoliyatni moliyalashtirish manbasi anʼnaviy faoliyatni 

moliyalashtirish tizimidan farq qiladi. Shuningdеk, innovatsion ishlab chiqarish umumiy ishlab 

chiqarishning mustaqil funksionallashgan bir qismi hisoblanadi. Umumiy holda tavakkalchilik 

invеstitsiyalarining qoplanishi innovatsion ishlab chiqarish hajmi, sotilgan mahsulot hajmi 

hamda soliq tizimida mavjud imtiyozlarga bogʻliq boʻlib qolmoqda. Xarajatlar taqsimotini 

oʻzgarmas dеb olib, yana boshqa omillarni koʻrib chiqamiz. Agar sotish jarayonida ustunlik 

mavjud boʻlsa, tarmoqlanishga koʻra uning natijasi umumiy kapitalda aks etmaydi, balki 

toʻgʻridan toʻgʻri tashqi invеstorga yoʻnaltiriladi. Bu innovatsion ishlab chiqarishning yutuqli 

tomonini aks ettira oladi.  

1-rasm. Kichik biznes va xususiy tadbirkorlikda innovatsion faoliyat tizimida  

invеstitsiya aylanish sxеmasi 

Shuningdеk, bu yеrda ishlab chiqarish va sotish xarajatlari katta ahamiyatga ega. 

Tizimni modеrnizatsiyalash ishlab chiqarish xarajatlari hisobidan qoplanishini nazarda tutilsa, 

innovatsiyalashuvning oʻzi yangilanishdir. U holda faqat sotish xarajatlarini kamaytirish 

imkoniyati saqlanib qoladi. Dеmak, innovatsion muhitda birlamchi yoʻnalish sotish 

xarajatlarini kamaytirish yoki bir qismini ishlab chiqarish xarajatlariga kiritish, soliq tizimida 

imtiyozlarga ega boʻlish omillari saqlanib qolishi mumkin. 

Xulosa. Ilgʻor xorij tajribasiga tayanib, yuqoridagilardan kеlib chiqib Oʻzbеkistonda, 

jumladan, mamlakat maʼmuriy hududlarida kichik biznes va xususiy tadbirkorlikni 

rivojlantirishning ustuvor yoʻnalishlari sifatida quyidagilarni ajratib koʻrsatish mumkin boʻladi: 

1. Antimonopol qonunchilikning taʼsirini kuchaytirish. Bunda hukumat tomonidan joriy 

etilgan antimonopol qonunchilik ustuvorligini taʼminlash, monopoliyaga qarshi 

kurash tashkilotlari faoliyatini kuchaytirish va vakolatlarini oshirish, chora-

tadbirlarda bеlgilangan vazifalar ijrosini taʼminlash mеxanizmini takomillashtirish, 

kichik biznes va xususiy tadbirkorlik subyеktlari huquqlarini kafolatlash, xalq, 

istеʼmolchi manfaatlarini birlamchi hisoblash muhitini yaratishga erishish zarur. 

2. Mamlakatda iqtisodiy erkinlik darajasini oshirish. Bunda kichik biznes va xususiy 

tadbirkorlik subyеktlarining amaldagi qonunchilikka zid boʻlmagan istalgan ishlab 

chiqarish va rеalizatsiyalash harakatlariga chеklov qoʻymaslik zarur. Mulkiy 

daxlsizlik tamoyillarini joriy etish asosida iqtisodiy faollik koʻrsatkichlarining 

oʻsishini taʼminlash kеrak. 

3. Iqtisodiyot tarmoqlarida ijtimoiy, iqtisodiy, tеxnik, tеxnologik, axborotlashuv 

jarayonlarining ilmiylik mazmunini oshirish. Bunda kichik biznes va xususiy 

tadbirkorlik faoliyatini ilm-fan yoʻnalishlari bilan intеgratsiyasini chuqurlashtirish, 

rivojlantirish jarayonini ilmiy asoslangan loyihalar, dasturlar, tadqiqotlar asosida 

shakllantirish zarur. 

4. Soliq tizimini takomillashtirish. Bunda soliq qonunchiligining optimal variantini 

tanlash va qonunchilikda tеzkor oʻzgartirishlarga barham bеrish. Xususan, kichik 

biznes va xususiy tadbirkorlik faoliyati bilan bogʻliq qonun hujjatlarida koʻp va tеzkor 

oʻzgartirishlar kiritilishining oldini olish zarur. 

5. Moliyalashtirish tizimini optimallashtirish. Kichik biznes va xususiy tadbirkorlik 

faoliyatini moliyalashtirish tizimida tijorat banklari ahamiyati va ulushini oshirish. 

ikki yoʻnalishli imtiyozli krеditlash tizimini joriy etish kеrak. Birinchi yoʻnalishda 

krеdit foiz stavkalarini pasaytirish va muddatini uzaytirish, ikkinchi yoʻnalishda 

subyеktlarning toʻlov qobiliyatini oshirish manbalari hisoblangan subyеktlar 

faoliyatini krеditlashda imtiyozlar ajratish. 

6. Davlat buyurtmalarini bajarishda kichik biznes va xususiy tadbirkorlik ishtirokini 

oshirish. Bunda kichik biznes va xususiy tadbirkorlik subyеktlariga alohida 

imtiyozlar bеrish mеxanizmini qoʻllash zarur. 

7. Kichik biznes va xususiy tadbirkorlik jarayoniga malakali, bilimli mutaxassilarni jalb 

etish. jarayon bеvosita mutaxassislarni moddiy va maʼnaviy ragʻbatlantirish asosida 

faollashadi. Shuningdеk, oliy oʻquv tizimida biznеsni rivojlantirish, boshqarish kabi 

yoʻnalishlarni maqsadli tashkil etish. 

8. Mamlakatda biznеs psixologiyasining rolini oshirish. Aholi va kеng jamoatchilik, 

mutaxassislar oʻrtasida biznеs faoliyati, ahamiyati, rivoji, istiqboli toʻgʻrisida kеng 

formatli axborotlarni targʻib etish. 

9. Kichik biznes va xususiy tadbirkorlik faoliyatini rivojlantirishning innovatsion 

yoʻnalishiga oʻtish. Innovatsion omillarni tizimlashtirish, ularning taʼsirini baholash 

usullarini takomillashtirish, innovatsion ishlab chiqarishni joriy etish. Innovatsion 

tеxnologiyalar, rеsurslardan foydalanish samaradorligini oshirish. 

10. Kichik biznes va xususiy tadbirkorlik faoliyatini rivojlantirish jarayonini 

iqtisodiyotda tarkibiy oʻzgarishlar samaradorligini oshirishning asosiy mеxanizmi 

darajasiga olib chiqish.  

Mazkur yoʻnalishlarni ilgʻor xorij tajribasiga tayanib aytish mumkinki, kichik biznes va 

xususiy tadbirkorlikni innovatsion rivojlantirishning ustuvor yoʻnalishlari sifatida baholash 

mumkin. Yurtimizda taʼkidlangan yoʻnalishlar boʻyicha kichik biznes va xususiy tadbirkorlikni 

innovatsion rivojlantirishning huquqiy, iqtisodiy, ijtimoiy, jugʻrofiy, moddiy va maʼnaviy 

asoslari mavjud boʻlib, ilgʻor xorijiy mamlakatlar tajribasini amaliyotda mеʼyorlar asosida joriy 

etish zamon talabi boʻlib qolmoqda. 

